
K IR ISH
Mamlakatimizda amalga oshirilayotgan chuqur iqtisodiy islohotlar, 

ijtimoiy hayotning turli jabhalaridagi keng ko‘lamli bunyodkorlik ishlari, 
iqtisodiyotni modemizatsiya va diversifikatsiya qilish, tub tarkibiy 
o‘zgarishlar jarayoni naqadar salmoqli natijalar berayotgani 2016-yildagi 
rivojlanish yakunlari misolida yana bir bor o‘z isbotini topdi. Bu borada 
erishilgan aniq yutuq va muvaffaqiyatlaming chuqur va atroflicha tahlili, 
shu asosdagi muhim amaliy xulosalar, kelgusida e’tibor qaratishimiz 
lozim bo‘lgan dolzarb masalalar Prezidentimiz Shavkat Mirziyoyevning 
2017-yil 15-yanvarda 0 ‘zbekiston Respublikasi Vazirlar Mahkamasining 
2016-yilning asosiy yakunlari va 2017-yilda 0 ‘zbekistonni ijtimoiy- 
iqtisodiy rivojlantirishning eng muhim ustuvor yo‘nalishlariga 
bag‘ishlangan majlisida so‘z!agan ma’ruzasida o'zining har tomonlama 
haqqoniy ifodasini topdi. Unda bugun mamlakatimizning barqaror 
rivojlanish yo‘lida izchil ilgarilab borishini tahlil qilar ekanmiz, o‘tgan 
yili prinsipial muhim islohotlami amalga oshirish bo‘yicha qat’iy 
qadamlar qo‘yildi, deb aytishga barcha asoslarimiz bor.

Bu islohotlarning asosiy maqsadi - aholi uchun munosib hayot 
darajasi va sifatini ta’minlashdir.

Jadal va barqaror rivojlanishga qaratilgan bu siyosat bundan keyin 
ham so'zsiz davom ettiriladi deb qayd etildi. Binobarin, «Makroiqtisodiy 
barqarorlikni yanada mustahkamlash va iqtisodiy o‘sishning yuqori 
sur’atlarini saqlab qolish, jumladan, Davlat budjeti barcha darajada 
mutanosib, milliy valyuta va ichki bozordagi narx darajasi barqaror 
bo‘lishini ta’minlash - eng muhim ustuvor vazifamizdir” 1.

Yana bir muhim vazifalardan biri 2017 - 2021 yillarda 0 ‘zbekiston 
Respublikasini rivojlantirishning beshta ustuvor yo‘nalishi bo'yicha 
harakatlar strategiyasida belgilangan bo‘!ib, “ su g‘urta, lizing va boshqa 
moliyaviy xizmatlaming hajmini ularning yangi turlarini joriy qilish va 
sifatini oshirish hisobiga kengaytirish, shuningdek kapitalni jalb qilish 
hamda korxona. moliyaviy institutlar va aholining erkin resurslarini 
joylashtirishdagi muqobil manba sifatida fond bozorini rivojlantirish” ' 
nazarda tutilgan.

1 M irziyoyev Sh.M . Tanqidiy tahlil. qat’iy tartib-intizom va shaxsiy javobgarlik -- har bir rahbar 
faoliyatining kundalikqoidasi bo'lislii kerak. -T. O'zbekiston. 2017
‘ O'zbekiston Respublikasi Prezidentining 2017- yil 7- fevraldagi PF-4947-sonli Fannoniga 
l-ilova. 2017 - 2021 yillarda O'zbekiston Respublikasini rivojlantirishning beshta ustuvor 
yo'nalishi bo'yicha harakatlar strategiyasi.



Yuqoridagi vazifalarni amalga ohirishda buxgalteriya hisobi va 
auditning to‘g‘ri yolga qo’yilishi uning inqirozdan samarali chiqishida 
turtki bo‘ladi hamda moliya bozorida muhim o‘rinni egallashiga va 
raqobat maydonida yengib chiqib, yuqori foyda olishiga imkoniyat 
yaratadi.

Bu o‘z navbatida auditorlik tashkilotlari oldiga bir qancha 
masalalami dolzarb qilib qo‘yadi, jumladan: xo‘jalik yurituvchi 
subyektning moliyaviy hisoboti va boshqa moliyaviy axboroti to‘g‘riligi 
va qonun hujjatlariga mosligini aniqlash maqsadida auditorlik 
tekshiruvini o‘tkazish hamda boshqa malakali xizmatlar ko‘rsatish. 
Auditorlik tashkilotlari tomonidan ko'rsatiladigan malakaviy xizmat 
turlari qonun3 bilan belgilab berilgan.

Xo‘jalik yurituvchi subyektning moliyaviy hisoboti yuzasidan 
xulosa chiqarishda auditorlar o‘z!arining shaxsiy, haqqoniy va 
mutaxassisligi bo'yicha yuqori darajadagi bilimlariga tayanishlari lozim, 
zero auditorlar tomonidan xo‘jalik subyektining moliyaviy hisobotlari 
to‘g‘risida berilgan beg‘araz xulosadan mulk egalari, investorlar, 
kreditorlar, banklar aksiyalami sotib olishda va sotishda, kreditlar va 
qarzlar berish to‘g‘risida qarorlar qabul qilishda foydalanadilar.

Auditorlik xulosasidan foydalanuvchilar doirasi kengayib 
borayotganligi, qo‘shma subyektlar Ьафо etilayotganligi, chet el 
investitsiyalarining mamlakatimiz iqtisodiyotining real sektoriga 
kiritilishi va h.k.iar audit tizimini xalqaro standartlar talablari darajasida 
tashkil etishni yanada qattiqroq talab etmoqda. Shuningdek, auditorlik 
faoliyatining milliy standartlarini xalqaro standartlarga moslashtirish 
dolzarb vazifaga aylanmoqda.

Ma’lumki, so'nggi yillarda auditorlik faoliyatini shakllantirish va 
rivojlantirish bo‘yicha qator ijobiy ishlar amalga oshirildi. Jumladan, 
0 ‘zbekiston Respublikasi Oliy Majlisining qaroriga muvofiq, 2000- yil 
26-mayda yangi tahrirdagi «Auditorlik faoliyati to‘g‘risida»gi Qonun 
qabul qilindi. Mazkur qonunga 0 ‘zR 13.12.2002 y. 447-II-son qonuniga 
muvofiq, hamda 0 4zR. qonunchilik palatasi tomonidan 2007-yil 
29-iyunda qabul qilingan va Scnat tomonidan 2007-yil 24-avgustda 
ma’qullangan “ Auditorlik faoliyati to‘g‘risida”gi qonuniga o‘zgartirish 
va qo‘shimchalar kiritish haqida 0 ‘zR 17.09.2007 y. 0 ‘RQ-110-son 
qonuniga muvofiq o‘zgartirish va qo‘shimchalar kiritildi.

Ushbu qonunni amalga oshirish, auditorlik xulosalari soliq va 
boshqa nazorat organlari tomonidan hisobga olinishini ta’minlash

J O'zbekiston Respublikasi «Auditorlik taoliyali to‘g‘risida»gi Qonuni. -Т., 2 000 ,17-modda.

maqsadida 2000- yil 22- sentabrda 0 ‘zbekiston Respublikasi Vazirlar 
Mahkamasining 365-sonli «Auditorlik faoliyatini takomillashtirish va 
auditorlik tekshirishlarining ahamiyatini oshirish to‘g‘risida» gi qarori va 
boshqa qator me’yoriy hujjatlar qabul qilindi, Auditorlik faoliyati bilan 
shug‘ullanish huquqi uchun attestatsiya o‘tkazish va auditorlik faoliyatini 
amalga oshirish uchun litsenziya berish tartiblari belgilandi. 0 ‘zbekiston 
Respublikasi Prezidentining “ Auditorlik tashkilotlari faoliyatini yanada 
takomillashtirish hamda ular ko‘rsatayotgan xizmatlar sifati uchun 
javobgarlikni oshirish to‘g‘risida” 2007-yil 4-apreldagi PQ-615 sonli 
qarori qabul qilindi hamda mazkur qaroriga 1LOVA “Auditorlik 
tashkilotlari to‘g‘risida” Nizom ishlab chiqildi. Mazkur Nizomga 0 ‘zR 
Prezidentining 02.07.2008-y. PQ-907-son qaroriga muvofiq 
o‘zgartirishlar kiritilgan. 0 ‘zbekiston Respublikasi Prezidentining 
“ Auditorlik tashkilotlarining moliyaviy barqarorligini oshirish yuzasidan 
qo'shimcha chora-tadbirlar to‘g‘risida” 2008-yil 2-iyuldagi PQ-907-sonli 
qarori qabul qilindi. Yigirmadan ortiq auditorlik faoliyatining milliy 
standartlari ishlab chiqildi. Shuningdek, 2000-yil 7-avgustda 0 ‘zbekiston 
hududida faoliyat ko‘rsatayotgan auditorlar va auditorlik tashkilotlarini 
ixtiyoriy ravishda birlashtiruvchi mustaqil jamoat tashkiloti - 
0 ‘zbekiston auditorlar palatasi tashkil etildi.

0 ‘zbekiston Respublikasi «Auditorlik faoliyati to‘g‘risida»gi 
Qonunining 10-bandida qayd etilgan subyektlar va tashkilotlar tarkibiga 
kiradigan xo‘jalik yurituvchi subyektlar, shuningdek, kreditorlar, mol 
yetkazib beruvchilar, aksiyadorlar va boshqa investorlar oldida ma’lum 
iqtisodiy ishonchga ega bo‘lishni istagan xo‘jalik yurituvchi subyektlar 
o‘z moliyaviy hisobotini auditorlik tekshiruvidan o‘tkazishlari shart qilib 
qo'yildi

Auditorlik faoliyatini faol rivojlantirish uchun amaliy iqtisodiy 
rag‘batlar va soliq imtiyozlari hamda preferensiyalar yaratildi, 
litsenziyalar berish tizimi sezilarli darajada soddalashtirildi va 
liberallashtirildi. Shuningdek, 0 ‘zbekiston Respublikasi Prezidentining 
2006-yil 17-apreldagi PQ-325-sonIi “ 0 ‘zbekiston Respublikasida 
2006 - 2010 yillarda xizmat ko‘rsatish va servis sohasini rivojlantirishni 
jadallashtirish chora-tadbirlari to‘g‘risida”gi qaroriga muvofiq, auditorlik 
xizmatlarini ko‘rsatadigan auditorlik tashkilotlari 2006-yil 1-apreldan 
boshlab uch yil muddatga daromad (foyda) solig‘i va yagona soliq 
to'lovini to‘lashdan ozod etilgan. Bunda, 0 ‘zbekiston Respublikasi 
Prezidentining 2006-yil 21-maydagi PQ-640-sonli “0 ‘zbekiston 
Respublikasida 2010-yilgacha bo'lgan davrda xizmat ko‘rsatish va servis



sohasini rivojlantirishni jadallashtirishga oid qo‘shimcha chora-tadbiriar 
to‘g‘risida”gi qaroriga asosan, yuqorida ta’kidlab o’tilgan soliq 
imtiyozlarining amal qilish muddati kichik korxonalar va 
mikrofirmalarga tegishli auditorlik tashkilotlari uchun 2010-yil 
31-dekabrgacha uzaytirildi va h.k.

Darslik xo'jalik yurituvchi subyektlar moliyaviy-xo‘jalik faoliyatida 
sodir bo‘ladigan muomalalami auditdan o‘tkazishning uslubiy jihatlarini 
o‘z ichiga oladi. Jumladan, pul mablag‘lari, moliyaviy investitsiyalar, 
hisob-kitoblar, asosiy vositalar va nomoddiy aktivlar, kapital 
qo‘yilmalar, tovar-moddiy zaxiralari, subyektning ustav, qo‘shilgan, 
zaxira kapitallari va boshqa muomalalami audit uslubiyati bayon etilgan. 
Shuningdek, auditorlik hisoboti va auditorlik xulosalarini tayyorlash 
tartibi keltirilgan.

Darslikni tayyorlashda buxgalteriya hisobi va auditorlik faoliyatiga 
oid me’yoriy hujjatlardan, shu soha bo‘yicha MDH davlatlari va 
respublikamiz iqtisodchi olimlarining o‘suv-uslubiy, nazariy va amaliy 
qo‘llanmalaridan keng foydalanildi.

Darslik, asosan 5A230901 «Buxgalteriya hisobi», 5A230902 
«Audit», 5A230903 «Iqtisodiy tahlil» mutaxassisliklari talabalari uchun 
mo‘ljallangan. Shuningdek, undan auditorlar, auditorlami tayyorlash va 
qayta tayyorlash kurslarida o'qiyotgan tinglovchilar ham uslubiy 
qo‘llanma sifatida foydalanishlari mumkin.

Darslik albatta, ba’zi bir kamchiliklardan holi emas. Shuning uchun, 
matnda uchragan kamchilik, fikr-mulohaza va takliflami lutfan qabul 
qilamiz hamda Sizlarga oldindan minnatdorchilik bildiramiz.

1-bob. 0 ‘Z B E K IS T 0N  R ESPU BLIK A SIN IN G  M O LIYAVIY  
N AZO RA T TIZIM I VA UNDA A UD ITNIN G  TU TG A N  0 ‘RNI

1.1. Am aliy audit fanining predm eti, m etodi, obyektlari va 
funksiyalari ham da boshqa fanlar bilan o ‘zaro aloqasi

Amaliy auditning o‘ziga xos predmeti va obyektlari mavjud. Audit 
maxsus fan sifatida ma’lum maqsadga qaratilgan va bir qancha 
vazifalami bajaradi. Auditning predmeti xo‘jalik yurituvchi subyektlar, 
ulaming faoliyatlari hisoblanadi. Ma’lumki korxonalar o‘z ustavlariga 
asosan faoliyat yuritadilar. Ushbu faoliyat jarayonida moliyaviy, moddiy 
va mehnat resurslaridan foydalaniladi. Korxonalaming aktivlari doimiy 
ravishda daromad, foyda olishga qaratilgan bo‘ladi. Lekin, ushbu 
natijalarga faqat qabul qilingan qonun-qoidalarga toliq amal qilgan 
holda erishish mumkin. Korxonalar o‘z faoliyatlarida me’yoriy 
hujjatlarga, qabul qilingan qoidalarga rioya qilishlari shart. Har bir 
korxona o‘zining hisob siyosatini belgilaydi va unga asosan hisob- 
kitoblami yuritadi. Audit paytida korxona faoliyatining qabul qilingan 
qonunlarga monandligi, hisob ma’lumotlarining korxona moliyaviy- 
xo‘jalik ko'rsatkichlariga muvofiqligi tekshiriladi.

Amaliy auditning predmeti taftishdan o‘laroq korxonaning faqat bir 
faoliyat turi yoki birgina ko‘rsatkichi boTishi mumkin. Misol uchun, 
savdo faoliyati, ishlab chiqarish faoliyati yoki bo‘lmasa pul mablaglari, 
tovarlar, qimmatli qog‘ozlar, valyuta operatsiyalari va boshqalar. 
Auditning predmetiga korxona moliyaviy hisobotning to‘g‘riligi, hisob 
siyosatiga, soliq siyosatiga to‘liq amal qilishlikni tekshirish ham kiradi. 
Auditning aniq predmeti yoki obyekti mijoz bilan tuzilgan shartnomaga 
bevosita bog'liq bo‘ladi.

Bozor iqtisodiyoti sharoitida korxonalaming faoliyati kengayib har 
tomonlama rivojlanmoqda. Iqtisodiy islohotlaming hozirgi bosqichida 
auditning asosiy obyektlari quyidagilardan iborat bo'lishi kerak deb 
hisoblaymiz:

• mulklami davlat tasarrufidan chiqarish va xususiylashtirish bilan 
bog‘liq boMgan operatsiyalar;

• moliyaviy natijalami shakllantiruvchi ko‘rsatkichlar (xarajatlar, 
daromadlar, foyda, zararlar);

• valyuta operatsiyalari;
• tashqi iqtisodiy faoliyat, shu jumladan xorijiy sarmoyalar;
• hisob-kitob operatsiyalari (debitorlik, kreditorlik qarzlari);
• qimmatli qog‘ozlar bilan bog‘liq jarayonlar.

